
«ՕԶՈՆԱՅԻՆ ՇԵՐՏԸ ՔԱՅՔԱՅՈՂ ՆՅՈՒԹԵՐԻ ԵՎ ՀԻԴՐՈՖՏՈՐԱԾԽԱԾԻՆՆԵՐԻ ՆԵՐՄՈւԾՄԱՆ ԱՆՀԱՏԱԿԱՆ ՉԱՓԱՔԱՆԱԿԻ ՕԳՏԱԳՈՐԾՄԱՆ ՄԱՍԻՆ ՀԱՇՎԵՏՎՈՒԹՅԱՆ ՀԱՇՎԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N1565-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Վարչապետի աշխատակազմի տեսչական մարմինների աշխատանքների համակարգման գրասենյակ
	11.10.2021թ.
N 01/12.23/34750

	1. Նախագծի հավելվածի 9-րդ կետի՝ տնտեսվարող սուբյեկտի կողմից սահմանված կարգով և ժամկետներում հաշվառման ենթակա հաշվետվության չներկայացման դեպքում՝ լիազոր պետական մարմինն այդ մասին ծանուցում է օզոնային շերտի պահպանության ոլորտում  վերահսկողություն իրականացնող տեսչական մարմնին՝ օրենքով վերապահված իրավասությունների շրջանակներում անհրաժեշտ գործառույթներ իրականացնելու համար: Միաժամանակ, «Օզոնային շերտի պահպանության մասին» օրենքով չի սահմանվում օզոնային շերտի պահպանության ոլորտում  վերահսկողություն իրականացնող տեսչական մարմին հասկացությունը: Հարկ է նշել նաև, որ նաև վերահսկողության ոլորտները ըստ առանձին տեսչական մարմինների սահմանող ՀՀ կառավարության 2019 թվականի օգոստոսի 22-ի N 1071-Ա որոշման 2-րդ կետի համաձայն՝  շրջակա միջավայրի վերահսկողության ոլորտների շարքում օզոնային շերտի պահպանությունը որպես առանձին ոլորտը նույնպես առանձնացված  չէ: 
       Հաշվի առնելով վերոգրյալը՝ առաջարկում եմ Նախագծի հավելվածի 9-րդ կետում «օզոնային շերտի պահպանության» բառերը փոխարինել «մթնոլորտային օդի պահպանության» կամ «շրջակա միջավայրի պահպանության» բառերով:

	Ընդունվել է:
Կետը խմբագրվել է: Մասնավորապես՝ Նախագծի հավելվածի    9-րդ կետում «օզոնային շերտի պահպանության» բառերը փոխարինվել են «շրջակա միջավայրի պահպանության» բառերով:

	2. Արդարադատության նախարարություն
	16.08.2021թ.
N /27.3/24709

	1. «Օզոնային շերտը քայքայող նյութերի և հիդրոֆտորածխածինների ներմուծման անհատական չափաքանակի օգտագործման մասին հաշվետվության հաշվառման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի N 1565-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ  հղում է կատարվել «Օզոնային շերտի պահպանության մասին» օրենքի 4-րդ հոդվածի 1-ին մասի 7-րդ կետին, համաձայն որի՝ կարգավորվող նյութերի գործածման բնագավառում Կառավարության իրավասություններն են` կարգավորվող նյութերի ներմուծման անհատական չափաքանակի օգտագործման մասին հաշվետվության հաշվառման կարգի հաստատումը, մինչդեռ Նախագիծը վերաբերում է օզոնային շերտը քայքայող նյութերի և հիդրոֆտորածխածինների ներմուծման անհատական չափաքանակի օգտագործման մասին հաշվետվության հաշվառման կարգը հաստատելուն: Նշվածը հաշվի առնելով՝ անհրաժեշտ է Նախագիծը համապատասխանեցնել լիազորող նորմին:
	Չի ընդունվել:
Լիազորող նորմ  հանդիսացող «Օզոնային շերտի պահպանության մասին» օրենքի 3-րդ հոդվածի 1-ին մասի 4-րդ կետում տրված է «կարգավորող նյութեր» հասկացության սահմանումը, որն իր մեջ ամփոփում է  օզաոնային շերտը քայքայող նյութերը և հիդրոֆտորածխածինները:
Հաշվի առնելով վերոգրյալը Նախագիծը լիովին համապատասխանում է լիազորող նորմին:

	2. Նախագծի 1-ին կետով հաստատված կարգի 8-րդ կետում անհրաժեշտ է հստակեցնել՝ կարգավորումը կրկին ներկայացված հաշվետվություններին է վերաբերում, թե սկզբնական ներկայացված՝ նկատի ունենալով, որ սկզբնական ներկայացված հաշվետվության դեպքում երեք աշխատանքային օրվա ընթացքում գրությանը գրավոր չպատասխանելու դեպքում հաշվետությունն ընդունված համարելու վերաբերյալ կարգավորումը կհակասի նույն կարգի 7-րդ կետին, համաձայն որի՝ անճշտություններ և վրիպակներ պարունակող հաշվետվությունները լիազոր մարմնի կողմից հինգ աշխատանքային օրվա ընթացքում տնտեսվարող սուբյեկտին հետ են վերադարձվում՝ տասն աշխատանքային օրվա ընթացքում վրիպակները շտկելու, վերացնելու և սահմանված կարգով կրկին լիազոր պետական մարմին ներկայացնելու համար:
	Ընդունվել է:
Նախագծի 1-ին կետով հաստատված կարգի 8-րդ կետը խմբագրվել է հետևյալ բովանդակությամբ.
«8.Հաշվետվությունը համարվում է ընդունված, եթե լիազոր պետական մարմինը սույն կարգի 7-րդ կետում նշված ժամկետում հետ չի վերադարձնում հաշվետվությունը կամ տնտեսվարողի կողմից վրիպակները շտկած, վերացրած տարբերակին գրավոր չի պատասխանում հինգ աշխատանքային օրվա ընթացքում:

	2. Պետական եկամուտների կոմիտե

	16.06.2021թ.
N 01/3-2/36816


	        Դիտողություններ և առաջարկություններ  չկան:
	

	3. Էկոնոմիկայի նախարարություն


	22.06.2021թ.
N 01/8933

	        Դիտողություններ և առաջարկություններ  չկան:
	

	4. Ֆինանսների նախարարություն


	23.06.2021թ.
N 01/11-1/10219

	        Նախագծով հաստատվող կարգի 8-րդ կետի համաձայն՝ հաշվետվությունը համարվում է ընդունված, եթե լիազոր պետական մարմինը գրությանը գրավոր չի պատասխանում: Առաջարկում ենք հստակեցնել, թե ինչ ժամկետում է նշված հաշվետվությունը համարվում ընդունված:
	Ընդունվել է:
Կետը խմբագրվել է հաշվի առնելով արդարադատության նախարարության կարծիքը:



